


ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
ՀՀ կառավարության 2024 թ. հունվարի 11-ի N 57-Լ որոշմամբ ընդունվել է «2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրման» ծրագիրը, որով նախատեսվում է աջակցել 2023 թվականին Լեռնային Ղարաբաղից բռնի տեղահանված անձանց ձեռք բերելու գործատուի կողմից ներկայացված պահանջներին համապատասխան մասնագիտական հմտություններ, կարողություններ և աշխատանքային փորձ՝ գործատուի մոտ առկա թափուր աշխատատեղը համալրելու նպատակով, ինչն իրականացվելու է 3 ուղղությամբ՝
1. ուսուցում և աշխատանքի տեղավորում, 
1. աշխատանքային փորձի ձեռքբերում և աշխատանքի տեղավորում, 
1. ուսուցում, աշխատանքային փորձի ձեռքբերում և աշխատանքի տեղավորում։
Աջակցության 1-ին ուղղության դեպքում նախատեսվում է մինչև 6 ամիս տևողությամբ ուսուցման կազմակերպում, որի նպատակով ուսուցման ամբողջ ժամանակահատվածում շահառուին ամսական կտրվածքով հատկացվում է՝ 
•	ուսման վարձի փոխհատուցում՝ յուրաքանչյուր ամսվա համար առավելագույնը 50000 դրամ, 
•	կրթաթոշակ` ամսական 50000 դրամ․ 
Ուսուցումն ավարտելուց հետո գործատուի և շահառուի միջև առնվազն 3 ամիս ժամկետով կնքվում է աշխատանքային պայմանագիր, որի պարագայում գործատուին տրամադրվում է աջակցություն՝ առավելագույնը ամսական 50000 դրամ, բայց ոչ ավելի, քան 3 ամիս ժամկետով՝ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում սոցիալական վճարը փոխհատուցելու համար։
Աջակցության 2-րդ ուղղության դեպքում նախատեսվում է գործատուի և աշխատողի միջև առնվազն 6 ամիս ժամկետով աշխատանքային պայմանագրի կնքում և
ա․ առաջին 3 ամսվա ընթացքում աշխատանքային փորձառության կազմակերպում, որի շրջանակներում նախատեսվում է գործատուին 3 ամիս ժամկետով փոխհատուցման տրամադրում շահառուի աշխատավարձի վճարման համար` ամսական 165000 դրամ՝ ներառյալ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում` սոցիալական վճարը,
բ․ գործատուի մոտ աշխատանքային փորձառություն անցնելուց հետո գործատուին աջակցության տրամադրում՝ առավելագույնը ամսական 50000 դրամի չափով, բայց ոչ ավելի, քան 3 ամիս ժամկետով՝ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում սոցիալական վճարը փոխհատուցելու համար։
Աջակցության 3-րդ ուղղության դեպքում նախատեսվում է մինչև 6 ամիս տևողությամբ ուսուցման կազմակերպում, որի նպատակով  նախատեսվում է՝
1) ուսուցման ամբողջ ժամանակահատվածում շահառուին ամսական կտրվածքով վճարել`
•	ուսման վարձի փոխհատուցում՝ յուրաքանչյուր ամսվա համար առավելագույնը 50000 դրամ, 
•	կրթաթոշակ` ամսական 50000 դրամ․  
2) ուսուցումն ավարտելուց հետո գործատուի և շահառուի միջև նախատեսվում է առնվազն 6 ամիս ժամկետով աշխատանքային պայմանագրի կնքում և
ա․ առաջին 3 ամսվա ընթացքում աշխատանքային փորձառության կազմակերպում, որի շրջանակներում նախատեսվում է գործատուին 3 ամիս ժամկետով փոխհատուցման տրամադրում շահառուի աշխատավարձի վճարման համար` ամսական 165000 դրամ՝ ներառյալ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում` սոցիալական վճարը,
բ․ գործատուի մոտ աշխատանքային փորձառություն անցնելուց հետո գործատուին տրամադրվում է աջակցություն՝ առավելագույնը ամսական 50000 դրամի չափով, բայց ոչ ավելի, քան 3 ամիս ժամկետով՝ շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում սոցիալական վճարը փոխհատուցելու համար։
1.1. Կարգավորման հարաբերությունների ներկա վիճակը և առկա խնդիրները
2024 թ․ պետական բյուջեում «2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրման» ծրագրի համար ֆինանսական միջոցներ նախատեսված չեն։ 
1.2. Կարգավորման առարկան, առկա խնդրի առաջարկվող լուծումը
Առաջարկվում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ կատարել փոփոխություններ և լրացումներ, մասնավորապես՝ «2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրման» ծրագրի իրականացման համար 2024 թվականի պետական բյուջեի պահուստային ֆոնդից հատկացնել 873,150.0 հազ. դրամ գումար միջոցառման շրջանակներում 1000 շահառուի աջակցություն տրամադրելու նպատակով ((230*(6*50000+6*50000+3*50000))+(430*(3*165000+3*50000))+(340*(6*50000+6*50000+3*165000+3*50000)))։
«2023 թվականին Լեռնային Ղարաբաղից բռնի տեղահանված անձանց համար կարճաժամկետ ուսուցման դասընթացի կազմակերպման և աշխատանքային փորձ ձեռք բերելու համար աջակցության տրամադրման» ծրագրի համար առաջարկվում են հետևյալ արդյունքային ցուցանիշները՝ 
	 
	Եռամսյակ
	Կիսամյակ
	Ինն ամիս
	Տարի

	Միջոցառման մեջ ընդգրկված շահառուների թիվը, այդ թվում՝
	251
	502
	753
	1000

	Ուսուցման և աշխատանքի տեղավորման ուղղությամբ
	58
	116
	174
	230

	Աշխատանքային փորձի ձեռքբերման և աշխատանքի տեղավորման ուղղությամբ
	108
	216
	324
	430

	Ուսուցման, աշխատանքային փորձի ձեռքբերման և աշխատանքի տեղավորման ուղղությամբ
	85
	170
	255
	340

	
	
	
	
	

	Միջոցառման վրա կատարվող ծախսը (հազար դրամ)
	218985000
	437970000
	656955000
	873150000



2․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
3. Ակնկալվող արդյունքը
Նախագծի ընդունմամբ ակնկալվում է ապահովել աջակցության տրամադրում՝ գործատուների մոտ առկա թափուր աշխատատեղերը անհրաժեշտ մասնագիտական կարողություններ և հմտություններ ունեցող՝ 2023 թվականին Լեռնային Ղարաբաղից բռնի տեղահանված 1000 անձանցով համալրելու համար՝ ապահովելով վերջիններիս կայուն զբաղվածությունը։
1. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները 
	Նախագծով առաջարկվում է շուրջ 1000 շահառուի ծրագրում ընդգրկում, որի համար կպահանջվի շուրջ 873,150.0 հազ. դրամի չափով գումար։ 
	Ուսուցման ուղղությամբ 2024 թ.-ին ծրագրում կընդգրկվի 230 շահառու, որի համար կպահանջվի 172,500.0 դրամ ((230*(6*50000+6*50000+3*50000)), աշխատանքային փորձի ձեռքբերման ուղղությամբ՝ 430-ը, որի համար կպահանջվի 277,350.0 հազ. դրամ ((430*(3*165000+3*50000)), իսկ ուսուցման և աշխատանքային փորձի ձեռք բերման համատեղ ուղղությամբ նախատեսվում է ընդգրկել 340 շահառու, որի պարագայում կպահանջվի 423,300.0 հազ. դրամ ((340*(6*50000+6*50000+3*165000+3*50000))։
	Միավոր ծրագրի արժեքը ծրագրային 3 ուղղությունների դեպքում հետևյալն է՝
1. ուսուցում և աշխատանքի տեղավորման դեպքում՝ գործատուին հարկերի և պարտադիր վճարների փոխհատուցում՝ 750000 դրամ (6*50000+ 6*50000+ 3*50000),
2. աշխատանքային փորձի ձեռքբերում, աշխատանքի տեղավորման դեպքում՝ հարկերի և պարտադիր վճարների փոխհատուցում՝ 645000 դրամ (3*165000+3*50000),
3. ուսուցում և աշխատանքային փորձի ձեռքբերում, աշխատանքի տեղավորման դեպքում՝ հարկերի և պարտադիր վճարների փոխհատուցում՝ 1 245 000 դրամ (6*50000+ 6*50000+ 3*165000+3*50000)։
1. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները 
[bookmark: _GoBack]Նախագծի ընդունմամբ նախատեսվում է ՀՀ 2024 թվականի պետական բյուջեի ծախսերի ավելացում 873,150.0 հազ. դրամի չափով։




